
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

বেনিস্ নগরীয় বণিক্।
২২৫


আমি তোমার নিকট তিন সহস্র মুদ্রা ধার চাহি যত বৃদ্ধি লইতে বাসনা কর তাহাই দিব, আমার কএক খান অর্ণবযান বাণিজ্যের দ্রব্য সামগ্রী লইয়া কিয়দ্দিন মধ্যে আসিবে পহুঁছিবা মাত্র দ্রব্য বিক্রয় পূর্ব্বক বৃদ্ধি সহিত টাকা পরিশোধ করিব। সাইলক্ মনে বিবেচনা করিতে লাগিল এ ব্যক্তি আমাদিগের জাতিকে অতিশয় ঘৃণা করে আপনি বিনা বৃদ্ধিতে ঋণ দেয়, আমার কুশীদের কুৎসা করত বণিক্ সমাজে সর্ব্বদা অপমান করিয়া থাকে এখন ইহাকে মুষ্টির মধ্যে পাইয়াছি চিরন্তন বৈর নির্যাতন করিতে ত্রুটি করা উচিত হয় না। পরে আপনাআপনি কোপিত হইয়া মনে মধ্যে প্রতিজ্ঞা করিল আমি অবশ্য এই সুযোগে বিদ্বেষির প্রতিফল প্রদান করিব যদি ইহাকে মার্জ্জনা করি আমার জাতি যেন অভিশপ্ত হয়। আন্তোনিও বার্দ্ধুষিককে নিরুত্তর হইয়া ভাবনা করিতে দেখিয়া কহিল ওহে সাইলক্ আমার কথা শ্রবণ গোচর হইয়াছে? আমাকে কি ঋণ দিবে? ইহুদী বিস্ময় প্রকাশ পুরঃসর প্রতিবচন প্রদান করিল মহাশয় এ কি আশ্চর্য্য আপনি আমার নিকট অর্থ সাহায্য প্রার্থনা করত ঋণ যাচ্ঞা করিতেছেন? আপনি আমাকে কুক্কুর বলিয়া ঘৃণা করত কতবার ভূমির উপর পদাঘাত করিয়াছেন, কুক্কুরের কি টাকা কড়ি থাকে? আপনি গ্রাম্যমৃগের নিকট কি বিবেচনায় তিন সহস্র মুদ্রা ধার চাহিলেন? আমার অন্তঃকরণে শল্য প্রায় আপনার ভর্ৎসন বচন সকল নিরন্তর জাগরূক আছে স্মরণ করিয়া দেখুন দেখি, আমি বৃদ্ধি গ্রহণ পুরঃসর ধনপ্রয়োগ করি বলিয়া বণিক্মণ্ডলী মধ্যে কতবার কত প্রকারে আমার অপমান করিয়াছেন, সহিষ্ণুতা করা আমাদিগের জাতীয় ধর্ম্ম একারণ বিনা ক্ষোভে সমুদয় সহ্য করিয়াছি, মহাশয় আপনার কি স্মরণ হয় না সে দিন আমাকে কণ্ঠচ্ছেদি বলিয়া তর্জ্জন করত আমার ইহুদীয় পরিচ্ছদে ঘৃণা পূর্ব্বক নিষ্ঠীবন নিক্ষেপ করিলেন? আহা আপনি আমার সহিত

		 এই পাতা শেষ সম্পাদিত হয়েছে ১৭:০৭টার সময়, ৬ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

